
Ji loma em tev dibînin anoka hemû belavokên me (daxwiyanî, rageyandina rojnameva-nî, bang, raporên civatê, raporên vavxwe… û gelek kovar…) giştik hîn bi zimanê Erebî ne. tiştê heye hinek partî her çend mehan, hejmarekê ji kovarekê bi zimanê Kurdî derdixin û yên dixwînin gelekî kêm in.
Gava partiyên me hemû belavokên xwe bi zimanê xwe derxin û yekê tenê bi zimanê Erebî –wê ev bibe, lê piştî çend salekî-:

1) Nivîsandin û xwendin di ware polîtîkî de wê pir û hesanî bibe .

2) Wê bibe şerm û kirêt ên ko ne vê riyê bigirin.

3) Rêjîm û dijmin wê neçarbin ko bixwînin yan bizîvirînin û divê bi alîkariya kesên Kurd û jêhatî di vî warî de bibe.
4) Wê millet jî hîn bibe, bi taybetî ew kesên karê netewî dikin, yan guhdanê pê dikin û hino hino wê kûr û dûr bibe.

5) Bi vî awayî emê xebat a xwe bi rastî û durustî, bê tan û niç bikin, û rexneyên kesên derve ko li ser me dibêjin: Kurd in lê nikarin bi Kurdî binivîsin yan bixwînin, Kurd in lê bi Erebî xebat a xwe dikin!

Em bi hêvîne ko ev gava me (Yekîtî bi zimanê Kurdî) destpêka gihiştina armancên me yên hêja be di vî warî de, û wek hatiye gotin: Rê çiqasî dûr û dirêj be bi yek pêyan dest pêdibe.
Kurdayetî  
yan partîtî!!!!!!
Brahîm Îssa

Bêguman di pêvajoya dîrokî û xwezay ji azadkirin û pêşketina her milletî de, nemaze ku bindest be û xwedî dozeke rewa be.

Pêwîstiya avakirina dezgeh, rêxistin û partî û çi şêwên yekîtî û piştevaniyê, peyda dibin ji bo bi destxistina armancên wî milletî.

Lê, ta roja îro jî, ew armancên netewî- kurdayetî, hatine jibîrkirin û bişaftin di hundirê alavên xwede( di hundirê partiya de), û êdî mebest bûye( partî) berî her tiştî, û berî doza mafên kurdayetiyê.

Ev bi xwe prosêsek( pêvajo) normale ji encama raman û sîstêma totalîtarî, ku partîperestî û takeperestî hîn jî di qûnaxeke pîroz de ye.

Sebaret pirsgirêka kurdî li Sûrî, ev tevlîhevî xweşik xwe diyar dike û hijmara partiyan pirtir dike. Lê eger bi rastî mebesta me kurdayetî be, daxwazên milletê kurd hişkere û zelalin.

Kurd doza parçebûnê nakin û ( yekîtiya niştimanî ), jî na herivînin, tenê doza wekheviya destûrî û hevbeşiyê di Sûrî de dixwazin. Di baweriya min de, ev ya dilê her kesê kurde, bê ku em bikevin xalên hûr de ji wan daxwazan.

Loma partiyên kurdî wek nûnerên siyasî û rewa ji millet re, pêwîste ku hevsarên ( partîtî ), hinekî bavêjin û hevalên xwe perwerde bikin bi giyanek kurdayetî, û berê xwe bidin karên pratîkî hember rêjîmê, ne hevdijayetiyê bi hevre bikin. Wê çaxê wê hemû partî piştevanê hevbin û pêwîstiya gelek partiyan jî namîne, û xwendin û doza kurdî hember rêjîmê, xurt dibe û yekîtiya millet û hevbendiya wan li dor partiyan bihêz dibe, ma nebese êdî em ji vê radeya han derkevin???????

Gelo raste ko berê herêmê 
li çareserkirina kirîzane bi tevayî ye yan na?

Ismaîl hemê

Gelek çavdêrên siyasî, piştî çareserkirina kirîz a Libanê bi riya rêkeftin a Dewha, û piştî rêkevtin a hêmeniyê ya Qahîrê di navbera Israîlê û Hemas de, dibînin ko herêm a rojhilat a navîn, ber bi hêmenî û aramiyê ve dire.

Û nexasim piştî ko Tirkiyê ragihand ko ew serperiştiya guftû- goyên ne yekser di navbera herdu dewletan de dike ji bo vekişandin a Israîlê ji Colan û nemzekirina rêkevtineke aştiyane.
Tiştê ko hişt ew bawerî kûr bibe vekirina Fransa dergehên xwe li hember serok komarê Sûriyê Bişar El-Esed piştî demek dirêj ji birrîna têkiliyên diplomatic dinavbera Sûrê û Frana de û soza Sarkûzî ko ew têkilî vegere cuhoka suriştî wek berê.
Bê guman ev bûyerên ko di vê demê de çêbûne hêjaye ko gelek piesan bi xwe re bîne çimkî bûyerin giringin û hêjane ko mejiyê çavdêran li hevxe ta ko bêjin ko ev buyer destpêka çareserkirina kirîzên herêm bi tevayî ne.

Lê em bi xwe ne bawer in ko mercên çareseriya kirîzeyan bi tevayî stewiyaye, ji ber gelek sedeman:
1- Nakokiyên di navbera hêzên cîhanê yê guhertinê û di nav Sûriyê û Îranê de radeyek xweyî idyolocî heye, û ev nakokiyên idyolocî yên lêdan û pevçûne ne yên lihevhatinê ne, û her hêzek dixwaze ya li hember xwe tune bike.
Çimkî Amrîka û li tenişta wê Ewropa jî nabîne ko rêjîmên wek Sûrî û Îranê wê karibin xwe biguherin û xizmetê ji projê demoqratkirina herêmê re bikin di demeke ko ew hemi hêzên paşverû û olperest û tîrorî li xwe dicivînin û dixwazin bi alîkariya van hêzan herêmê control bikin.

2- Wê kirîzên herêmê çareserbibin eger pirsa etomî ya Îranê çareser bibe; yanî dive Emrîka û Ewropa û Ereb û Israîl û hem gelên herêmê qebûl bikin ko Îran bibe dewleteke xwedî projekî etomî û têkeve nav her heyşt dewltên etomî yên gewre û dema ev hêzên Cihanî qebûl bikin ko Îran wek dewletek etomî herêmê têxe bin kontrola xwe.

Lê em bawerin ko tucar Emrîka û Ewropa vê serdaxistinê qebûl bikin. 
3-  Rêjîma Sûriyê ta berdewam bike di vê siyaseta xwe ya nû de, encûmana asayî navdewletî biryara çêkirina dadgeha kuştina serok wezîrê Libnanê yê berê Refîq Herîrî pipêçe, lê em bawerin ko ev merc jî ne mumkine ko bibe, û eger encumana Asayî navdewletî vî mercy qebûl bike ew bêgoman rastiya xwe tevî li erdê dixe û xwe li cem milletê cîhanê berpirsiyar dike û nerastiya xwe diyardike di sere xweyî cîhanî li ser tîrorê, çimkî tewankariya Herîrî biryar pê hatiye standin wek tewankariyek Tîrorî.
Diyare ko ev helkevtinên ko dibin ji hêla Fransa û Israîl û hin deshilatê Erebî tev ji bo ko têkiliyên navbera Îranê û Sûriyê û Hizbillah û Hemas bibirrin ta ko karibin Îranê bêçare bikin ko ji pirsa etomî vegere.

Lê em tucar nabin ko ev kefteleft wê bighê armancê, çimkî wek me di xala yekê de got ev têkilî û hevkarî radeyek wêyî idyolocî heye, bi taybetiya herdû rêjîma ya olî û êlî ve girêdayiye.

Em hêvîdar in ko dewletên vê kefteleftê dikin, rastiya rêjîmên Sûrî û Îranê nasbikin, wek du rêjîmên zordar, totalîtar, mafê miletê xwe yê mirovan binpêdikin û demoqrati-yê û azadiyê dikin hemi rengê êş û azariyê ji gelê xwe re pêdakirine ew ne ligor projeyên guhertinên demoqratî ne.
Û em baewrin ko serok komarê Fransa; Sarkûzî şopa serok Cak Şîrak berî kuştina Refîq Herîrî dişopîne. Cak Şîrak piştî duwazde salan ji nûka rêjîma Sûrî naskir, û têkilî û pêwendî pêre birî.

Rêjîm a Sûrî
dijî rengên xwezayî ye!!

Piştî serhildan a Qamişlo ya 12 Avdar a 2004, hêzên ewlekariyê û berpirsiyaên baas yên vê rêjîmê êdî bûne dijminê viyan a xwedayî, û nema cave wan bar dibû bi hersê rengên ala Kurdî, ko lêrast- hatin ne pilankirî bû, ko ew hersê reng (kesk, sor, û zer) jî rengên yasayên trafîkê ne! wê biryar çawa be ko karibin van rengan biguherin, ji bo ko ji binî wan nîşana ramekin, bêtirê caran ew xira dikin û yê polis dikeve şûna wan.
Ev buyer li Qamişlo bûye û zilamê polis bûye trafîk!! Ma gelo ev tişt li kîjan welatê cîhanê hene?!

Nijadperestî ta kîjan redeye ye ko rengek ji yê nîşana trafîkê (yê zer) ji binî rabê??!!

Em û File


Elî

Dema şandên pêxember Îsa gihan Kurdistanê,karîbûn çend Hozên Kurd bi nama pêxember Îsa bawerî bînin wek ko M.Emîn Zekî dibêje: Hozên Yaqûbî û Cewzeqanî bawerî bi ola îsa anîn û bûn file. Ji wê demê tanî îro jî ev herdû Hoz vê yekê dizanin ko bi netewa xwe Kurd in, lê bi ola xwe file ne.
Weha berdewam bû tevlî ko bermayên Aramiyan, Siryana, Aşûriyan, Kildana û Erman jî ev hemi ola wan file ne, lê bi netewên xwe cuda ne. ev miletên ha hemi ew û Kurd di nav hev de bûn, liser yek xakê bi hevre dijîn; bi xweşî û nexweşî, wek  dema êrîş Kerek, êrîş Kurdistanê yan welatên rojhilata navîn dikirin armanc, kuştin û talankirin para hemiyan bû. Lê heçî fermadar û mîrekên Kurda bûn li tevan ferman dikirin; wek hev, kesek ji kesî çêtir ne didîtin. Bi wî rengî jî Kurdistanava bû û wek gulistanekê xemilandî bû. Ta ko Kurdistan ji bin destê mîrekên Kurd derket û hat dagerkirin, wek ko îro em dibînin kesên dagerkerên biyanî dilovanî bi kesî nekirin. Di destpêkê de ferman a tunekirina Ermena danîn û pêkanîn, paşê dest bi Kurdan kirin, yên ko kuştin û yên ko sergom kirin, yên mayî jî dîl û perîşan kirin. Ezdayên Kurd jî yê karî bazda Ewropa û yê mayî dîl û kêmtar û bê mafe. Texlîtên filehan jî bihtirê wan sergom bûn, lê yê di cih de mayî û hinek ji yê bazdayî ka binêrin çawa kêşê dinirxînin.
Li parçê Kurdistanê yê biser Sûrî ve fileh bi hemi cûreyên xwe ve di nav Kurdan dijîn, di bin destê fermanda-riya Ereb de. Heçî Ermen xwe dibînin netewek bedbext û penaber, xwe dûrî nebaşiyê dikin, peywendiyên wan bi her kesî re weke hevin, miletekî zana ye. Têkiliyên bi wan re saxlem û rast in.
Filehên Aşûrî û Kildanî jî xwe dibînin penaber. Bêhtir li nanê xwe miqate ne, ew jî dûrî bela ne, danûstandin bi wan re xweşe, hejmar wan hindike û gelek ji wan reviyan derveyî welatê Sûrî.
Heçî filehên Siryan in ew yê xwe dibînin xwediyê Sûrî yên resen. Hejmara wan ji cûreyên din gelektire, lê gelek ji wan jî derketin derveyî Sûrî, û yên mayî ji bilî çend liban ramaneke hişk û şofînist di sere wan de ye, û ew dibînin:
· Fermanên ko bi ser wan de hatine ji sala 1912an de li ser destê Bedirxan beg û ta fermana dawî di sala 1915an de hemi bi destê Kurdan çêbûne.

· Kurdên misilmanên sinnî bi alîkariya Tirkên sinnî ferman û kuştina filehan kirin, ji ber ko gawir in.

· Dibînin ko Aşûrî, Kildanî û siryan hemi netewek in, û welatê wan ji çiyayê Zagros ta Derya sipî, û ji çiyayê Toros ta Felestînê, ev zemîn hemi ya wan bû Kurda ev welat hemî, bi alîkariya Tirkan, ji wan standin.
· Dibînin ko kêmbûna filehan li Sûrî û reva wan derveyî welêt, Kurd lipeyin. 

Li hember van ramanan filehên siryanî çi dikin?
1) Liser dema ko welatê Sûrî dibin dagirkirina Fransa de bû, filehên Siryanî xwe gihandin wan û ji wan re bûn şêwirdar, û Frensî ji xwe re dîtin xwedî û çi karekî xirab bi destê wan dihat bi sere Kurdan dikirin; wek bombekirina Amûdê, kuştina serokê Hozên Kurdan li Dêrikê, Beyandûr…..
2) Piştî serxwebûna Sûrî, ji Ereban re digotin "Em Ereb in (Zubêdin) û em û hûn yek in." û bi vî hawî ketin hêzên paristinê ta wekî îro, bi hezaran Kurdên reben didan girtin û didan işkencê di binê zindanan de.

3) Her kesekî Siryanî ko berê bi zimanê Kurdî dipeyivî xwe guhert Erebî û nema hiştin yek ji zarokên wan hînî zimanê Kurdî bibe.

4) Bi qeflan û gurbûn ketin nav hêzên partiya "Ba`as" û bûn nûker û sîxur dijî miletê Kurd.

5) Hemi têkiliyên xwe yên civakî kişt û kalî (zîraî) û bazirganî bi Kurdan re birrîn, wek nimûne, roja yekşemê dibêjin nexweşê xwe:  Îro textor nînin bimîne sibe.

6) Gelek şoreşger ûKurdperwer piştî serhildana 2004an li ser sîxurî û peyamên wan ketin zindanê desthilatê.

7) Çi delîvek kar li parzgeha Hesiça hebe divê di destê wan de be, wek nimûne şehrdariya bajaran.
Ev hinek ji kar û ramanên "birayên" me yên filene…









Xebat a netewî û 


zimanê Kurdî


Dilovan


Sed mixabin ko eve 50 sal derbasbûye di ser damezrandin a yekemîn partî Kurdî li sûriyê, ji wê demê ta îro hîn belavok bi piranî bi zimanê Erebî ne; nemaze belavk a mehane ya bi navê komîta navendî ya partiyê… û sed mixabin ko ew partî bû deh parçe; yanî deh partî û her yek bi navekî, lê ne yek ji wan partiyan ji xwe re kiriye kar ko seretaya belavokên wan bibe bi zimanê zikmakî! 


Li alîkî din hînbûna zimanê Kurdî û xwendin û nivîsandin daxwaz a hemû partiyaye di programên polîtîkî deyan tûzika hundir de, lê kirin ûbicihanîn pir kême û pir siste; erê dibêjin lê napêjin.….

 Hilanîna zorê ji ser milê Gelê Kurd


 Azadiyên Demoqratî û rûmeta mafê


mirovan.


Binavkirina gelê Kurd wek duwemîn


Netewe di welêt de.


Biçareserkirina Doza Kurdî wek Doza


Xak û Gel.

